Рус мәктәпләренең 11 нче сыйныфында укучы татар балалары өчен
татар теленнән олимпиада сораулары
1
1. Хәзер – хәзер, ботка – ботка, торма – торма, уйда мин – уй да мин, бит – бит, үпкә – үпкә, алда – алда, пар ат – парад, зур аю – зураю. Бу сүзләр арасында нинди аерма, нинди уртаклык бар?
2. “Киемеңә карап каршы алалар, белемеңә карап озаталар” дигән әйтелмәнең эчтәлеген кыска хикәя язып ачыклап бирегез.
3. Ким җөмләләр нинди максатлардан чыгып кулланыла? Мисаллар белән аңлатыгыз.
2
1. Кушма җөмлә турында төшенчә. Кушма җөмләнең төрләре.

2. Исем турында төшенчә. Аның лексик-грамматик билгеләре.
3. Җөмләгә морфологик-синтаксик анализ ясагыз. Көчле, япь-яшь сүзләренә фонетик анализ ясагыз.
Еллар үтеп, бара торгач картайсам да,
Бөкрем чыгып бетсә дә, хәлдән тайсам да,

Күңелем минем япь-яшь калыр, 
һич картаймас,
Җаным көчле булып калыр,
хәлдән таймас.
3
Рәис кыңгырауны кинәт шалтыратып җибәрде. Көтелмәгән каты тавыш белән шелтә ясады:
- Һичкем һичбер вакыт, һичбер сәбәп белән рәистән рөхсәтсез һичбер төрле сүз әйтергә хаклы түгел! Сез, Салахиев, башка һәрбер гаепләнүче кебек, теләгән вакытта, теләгән рәвештә, теләгәнегез кадәр сөйләргә хаклысыз! Ләкин бер шарт белән: иң элек рәистән рөхсәт, аннан соң – сүз! Моны хөкемгә катнашкан һәммә кешеләр хәтерләрендә тотсыннар!
Биремнәр.
1. Сүзләргә басым куегыз.
2. Беренче, икенче җөмләләрне җөмлә кисәкләре ягыннан тикшерегез.
3. Гаепләнүче, кадәр, тотсыннар сүзләренә хәреф-аваз анализы ясагыз.

4. Һичкем, сөйләргә, хәтерләрендә сүзләренең тезелешен тикшерегез.

5. Каты, төрле сүзләре белән өчәр җыйнак җөмлә, бишәр сүзтезмә языгыз.
үрнәк: тавыш [таwыш]
